
(2)   U  komunikaciji  s  Evropskom  komisijom  i  drugim 
institucijama  Evropske  unije,  te  Delegacijom  Evropske 
unije  u  Bosni  i  Hercegovini,  isključivo  sadržaj  koji  je 
prethodno usaglašen u okviru sistema koordinacije procesa 
evropskih  integracija  u  Bosni  i  Hercegovini  može  biti 
predstavljen   kao   jedinstven   stav   ispred   Bosne   i 
Hercegovine. 

Član 16. 
(Komunikacija između institucija Bosne i Hercegovine, entiteta,  

 kantona i Brčko Distrikta BiH u procesu evropskih integracija)  
(1)   Komunikacija  između  institucija  Bosne  i  Hercegovine, 

entiteta, kantona i Brčko Distrikta BiH u procesu evropskih 
integracija ostvarivat će se isključivo na način definiran 
ovom odlukom, uz puno uvažavanje principa i rješenja koja 
su u njoj sadržana. 

(2)   Predstavnici  institucija  Bosne  i  Hercegovine,  entiteta, 
kantona i Brčko Distrikta BiH obavezni su da ostvaruju 
intenzivnu i transparentnu komunikaciju i saradnju u cilju 
olakšavanja   blagovremenog   i   efikasnog   ispunjavanja 
obaveza  Bosne  i  Hercegovine  u  procesu  evropskih 
integracija, odnosno pristupanja Evropskoj uniji. 

(3)   Komunikacija  između  institucija  Bosne  i  Hercegovine, 
entiteta, kantona i Brčko Distrikta BiH provodit će se na 
način   koji   će   potpuno   uvažiti   horizontalni   model 
koordinacije  na  svim  nivoima  vlasti,  koji  trebaju  biti 
uspostavljeni  na  način  da  poštuju  i  uvažavaju  principe 
punog   poštivanja   ustavnih   nadležnosti   u   Bosni   i 
Hercegovini, kao i rješenja vertikalne koordinacije iz ove 
odluke. 

POGLAVLJE IX. PRIJELAZNE I ZAVRŠNE ODREDBE 
Član 17. 

(Stavljanje propisa van snage) 
(1)   Stupanjem na snagu ove odluke stavljaju se van snage 

Odluka  o  načinu  ostvarivanja  koordinacije  u  procesu 
priključenja   Bosne   i   Hercegovine   Evropskoj   uniji 
("Službeni glasnik BiH", broj 44/03) i Odluka o formiranju 
radnih  grupa  za  usklađivanje  pravnih  propisa  Bosne  i 
Hercegovine  s  pravnim  stečevinama ("Službeni  glasnik 
BiH", broj 52/05). 

(2)   Stupanjem na snagu ove odluke stavljaju se van snage 
Odluka o uspostavljanju Komisije za evropske integracije u 
sastavu Privremenog odbora za stabilizaciju i pridruživanje 
("Službeni glasnik BiH", br.  92/08 i  25/12) i Odluka o 
uspostavljanju  radnih  grupa  za  evropske  integracije 
("Službeni glasnik BiH", br. 47/09 i 65/10). 

Član 18. 
(Stupanje na snagu) 

Ova odluka stupa na snagu danom donošenja i objavljuje se u 
"Službenom glasniku BiH". 

 
VM broj 5/2016 Predsjedavajući 

26. januara 2016. godine Vijeća ministara BiH 
Sarajevo Dr. Denis Zvizdić, s. r. 

Na temelju članka 64, a u svezi sa čl. 18, 19, 20, 21. i 22. 

Zakona o zaduživanju dugu i jamstvima BiH ("Službeni glasnik 
BiH", br. 52/05 i 103/09), Ministarstvo financija i trezora Bosne i 
Hercegovine donosi 

NAPUTAK 
O IZMJENI I DOPUNAMA NAPUTKA O 

PRIKUPLJANJU PODATAKA I VOĐENJU EVIDENCIJA  
O DRŽAVNOM DUGU, O DRŽAVNIM JAMSTVIMA, TE 

O DUGU I JAMSTVIMA ENTITETA I BRČKO 
DISTRIKTA BOSNE I HERCEGOVINE 

Članak 1. 
U članku  4. Naputka o prikupljanju podataka i vođenju  

evidencija o državnom dugu, o državnim jamstvima, te o dugu i  
jamstvima  entiteta  i  Brčko  Distrikta  Bosne  i  Hercegovine  
("Službeni glasnik BiH", br. 14/09) iza riječi "ovog Naputka"  
dodaju se riječi "sukladno Zakonu" i stavlja se točka, a ostatak  
teksta se briše. 

Članak 2. 
U članku 12. iza riječi "kantona" dodaje se zarez i riječ 

"gradova" i zarez, veznik "i" se briše, a iza riječi "općina" dodaje se 
zarez i riječi" fondova i javnih poduzeća". 

Članak 3. 
U članku 13. stavak (1) umjesto riječi "10 dana" stavljaju se  

riječi  "četiri  tjedna",  a  iza  riječi  "kantona"  dodaje  se  riječ  
"gradova" i zarez, te se iza riječi "općina" dodaje zarez i riječ  
"fondova". 

Iza stavka (1) dodaju se novi st. (2), (3) i (4) koji glase: 
"Podaci će se dostavljati popunjavanjem tabela u privitku 

koje čine sastavni dio ovog Naputka, i to: 
Tabela 1. Vanjski dug entiteta i Distrikta (u formi kreditnih 

sporazuma); 
Tabela 2.  Vanjski  dug  kantona/gradova/općina/javnih 

poduzeća/fondova nastao na temelju vanjskog državnog duga (u 
formi kreditnih sporazuma); 

Tabela 3.  Vanjski  dug  kantona/gradova/općina/javnih 
poduzeća/fondova nastao na temelju vanjskog duga entiteta i 
Distrikta (u formi kreditnih sporazuma); 

Tabela 4. Vanjski dug u formi vrijednosnih papira; 
Tabela 5. Struktura stanja unutarnjeg duga; 
Tabela 6. Evidencija obveza po kreditima (unutarnji dug); 
Tabela 7. Emisija trezorskih zapisa; 
Tabela 8. Emisija dugoročnih obveznica; 
Tabela 9. Jamstva FBiH/RS/ BD; 
Tabela 10. Jamstva kantona, gradova i općina. 
Ostala dokumentacija koju je potrebno dostaviti sukladno  

člancima 15, 16. i 17. ovog Naputka, dostavljaće se u adekvatnoj  
formi. 

Sve   informacije   i   dokumentacija   dostavljaće   se 
elektronskim putem i službenom poštom. 

Dosadašnji stavak (2) postaje stavak (5). 
Članak 4. 

Ovaj  Naputak  stupa  na  snagu  narednog  dana  od  dana 
objavljivanja u "Službenom glasniku BiH". 

Broj 07-02-2-10425-1/15 
16. prosinca 2015. godine Ministar 

Sarajevo Vjekoslav Bevanda, v. r.  

